
ABSTRAK

Air sering dikaitkan dengan kehidupan seharian manusia, di mana tanpa air
maka tidak sempurnalah hidup seseorang itu. Selain daripada kegunaan
domestik, air juga amat penting bagi indusri-industri perkilangan, pertanian,

perlombongan dan juga penjanaan kuasa hidroelektrik.

Sehubungan dengan itu, untuk mendapat air yang benar-benarterjamin, proses-
proses rawatan perlu dijalankan dengan teliti bagi memastikan air tersebut
benar-benar selamat digunakan. Oleh itu, rangkaian paip sistem pengagihan air
juga perlu berada di dalam keadaan yang baik supaya air yang disalurkan dapat

sampai kepada pengguna dengan jumlah yang mencukupi.

Namun yang demikian banyak masalah-masalah yang berlaku disebabkan paip
induk sistem pengagihan air di negara kita sejak akhir-akhir ini seperti paip
pecah, paip bocor, tekanan rendah, tekanan tinggi dan sebagainya yang

menyebabkan kadar air tidak berhasil (NRW) meningkat dari hari ke hari.

Oleh itu, dissertasi ini akan membincangkan tentang punca-punca kepada
masalah tersebut dan seterusnya langkah-langkah yang seharusnya diambil
oleh pihak-pihak yang terlibat seperti Syarikat Bekalan Air Selangor (SYABAS),
Syarikat Air Johor (SAJH) dan juga Jabatan Bekalan Air Seremban di dalam

menguruskan serta menangani masalah sistem pengagihan air ini.

